მუხლი 2. ინფორმაციის გამოთხოვის პროცედურა
1.  „სილქნეტი“ „სააგენტოს“ ყოველი თვის 26 რიცხვში (თუ აღნიშნული რიცხვი არასამუშაო დღეა, მაშინ მომდევნო სამუშაო დღეს) ელექტრონული ფოსტით, ფაილური სახით უგზავნის იმ ახალი აბონენტების (მონაცემთა სუბიექტი) შესახებ, პირველი მუხლით გათვალისიწნებულ ინფორმაციას, რომლებსაც „სილქნეტის“ წინაშე,  ინფორმაციის დამუშავების თაობაზე გამოხატული აქვთ თანხმობა.
2.  „სილქნეტი“ „სააგენტოს“ მონაცემთა სუბიექტის სტატუსის გადამოწმების მიზნით, ყოველი კვარტლის ბოლო თვის 25 რიცხვში (თუ აღნიშნული რიცხვი არასამუშაო დღეა, მაშინ მომდევნო სამუშაო დღეს) ელექტრონული ფოსტით, ფაილური სახით უგზავნის,  აბონენტთა სრულ ბაზას, იმ პირობით, რომ მასში აღრიცხულ აბონენტებს „სილქნეტის“ წინაშე, ინფორმაციის დამუშავების თაობაზე გამოხატული აქვთ თანხმობა.
3. „სილქნეტის“ მიერ გამოგზავნილი, ამ მუხლის პირველი და მე-2 პუნქტით გათვალისწინებული მოთხოვნა უნდა შეიცავდეს მონაცემთა სუბიექტის სახელს, გვარს და პირად ნომერს.
4. პასუხისმგებლობა „პერსონალურ მონაცემთა დაცვის შესახებ“ საქართველოს კანონის მე-5 მუხლის „ა“ ქვეპუნქტის დაცვაზე (მონაცემთა სუბიექტის თანხმობა) კანონისა და მონაცემთა სუბიექტის წინაშე ეკისრება „სილქნეტს“.
5. „სილქნეტი“ აცნობიერებს მისთვის გადასაცემი ინფორმაციის სამართლებრივ სტატუსს, პერსონალური მონაცემების დაცვის მნიშვნელობას, მისი დაცვისათვის საქართველოს კანონმდებლობით დადგენილ მოთხოვნებს და პასუხისმგებლობა იმასთან დაკავშირებით, რომ „სილქნეტის“ მიერ მოთხოვნილი ინფორმაცია დაკავშირებულია მის საქმიანობასთან  და გამოყენებული იქნება მხოლოდ კანონის შესაბამისი მიზნებისათვის, აგრეთვე, მიღებული ინფორმაციის კონფიდენციალობაზე ეკისრება „სილქნეტს“.
6. “სააგენტო“  „სილქნეტს“ ამ მუხლის პირველი და მე-2 პუნქტებით გათვალისწინებული მოხოვნის მიღებიდან 3 (სამი) სამუშაო დღის ვადაში, ფაილური სახით, ელექტრონული ფოსტით, უდასტურებს ამ ხელშეკრულების პირველი მუხლის მე-2 და მე-3 პუნქტებით გათვალისწინებულ ინფორმაციას.
7. „სააგენტო“ პასუხისმგებელია ამ ხელშეკრულებით გათვალისწინებული პირობებით, მხოლოდ ინფორმაციის გაცემის მომენტისათვის (ინფორმაციის გაცემის თარიღი) „ბაზაში“ დაფიქსირებული მონაცემების სისწორეზე.

